
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈԿՏԵՄԲԵՐԻ 4-Ի N 1139-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ

	1. Երևանի քաղաքապետարան 

	25.12.2025թ.

	
	N  04/177245-25

	Ի պատասխան Ձեր՝ 2025 թվականի դեկտեմբերի 15-ի թիվ /51.62/40513-2025 գրության` «Հայաստանի Հանրապետության կառավարության 2018 թվականի հոկտեմբերի 4-ի N 1139-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծի N 1 հավելվածի Ստուգաթերթ N 01-ի 3-րդ կետի 2-րդ ենթակետում «նախակրթարան» բառն անհրաժեշտ է փոխարինել «նախադպրոցական ուսումնական հաստատություն» բառերով, իսկ Ստուգաթերթ N 05-ի 3-րդ կետի 1-ին ենթակետում «ուսումնադաստիարակչական» բառը փոխարինել «կրթադաստիարակչական» բառով:
Միաժամանակ, տեղեկացնում ենք, որ Ստուգաթերթ N 05-ի 3-րդ կետի 7-րդ, 8-րդ, 9-րդ ենթակետերը նախադպրոցական ուսումնական հաստատություններին վերաբերելի չեն։ 
	1. Չի ընդունվել.

Առաջարկվող դիտարկումները չեն ընդունվել, քանի որ շրջանառվող Նախագծի N 1 հավելվածով շարադրված Ստուգաթերթում 01-ի 3-րդ կետի 2-րդ ենթակետ առկա չէ, ուստի ներկայացված դիտարկումների կիրառումն անհնար է: Միաժամանակ Ստուգաթերթ N 05-ի 3-րդ կետի 1-ին ենթակետում «ուսումնադաստիարակչական» բառը «կրթադաստիարակչական» բառով փոխարինելու առաջարկը չի ընդունվել, քանի որ վերահսկողական հարցը պետք է համապատասխանի գործող իրավական ակտի պահանջներին, մասնավորապես՝ «Կառավարության 2021 թվականի ապրիլի 8-ի N 515-Ն» որոշման, 60-րդ կետի, 1-ին ենթակետին։ 
Նախագծի N 1 հավելվածով սահմանված Ստուգաթերթ 05-ի 7-րդ, 9-րդ կետերի մասով առաջարկվող դիտարկումը նույնպես չի ընդունվել, քանի որ նշված պահանջների կիրառելիությունը բխում է գործող իրավական ակտի կարգավորումներից։

	2. Կրթության տեսչական մարմին 
	18.12.2025թ.

	
	N 01/05-1/1317-2025

	Ներկայացվում «Հայաստանի Հանրապետության կառավարության 2018 թվականի հոկտեմբերի 4-ի № 1139-Ն որոշման մեջ փոփոխություններ կատարելու մասին» ՀՀ կառավարության որոշման նախագծի Հավելված № 2-ի լրամշակված տարբերակը։
	
Ընդունվել է
Կատարվել է համապատասխան փոփոխությունը.


	3. Կրթության, գիտության, մշակույթի և սպորտի նախարարություն
	24.12.2025թ.

	
	N  01/18.2/43300-2025

	   Ձեզ եմ ներկայացնում Կրթության, գիտության, մշակույթի և սպորտի նախարարության առաջարկությունները «Հայաստանի Հանրապետության կառավարության 2018 թվականի հոկտեմբերի 4-ի N 1139-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ)» վերաբերյալ:
[bookmark: _GoBack]   1. Հայտնում ենք, որ ՀՀ կառավարության 2025 թվականի դեկտեմբերի 4-ի N 1759-Ն որոշմամբ փոփոխություններ են կատարվել ՀՀ կառավարության 2022 թվականի սեպտեմբերի 29-ի «Պետական և համայնքային նախադպրոցական ուսումնական հաստատությունների օրինակելի հաստիքացուցակը, մանկավարժական և վարչատնտեսական աշխատողների վարձատրության խմբերի դասակարգման չափանիշները սահմանելու մասին» N 1485-Ն որոշման մեջ: Վերոնշյալ փոփոխությամբ (ուժի մեջ է մտնում 2026 թվականի սեպտեմբերի 1-ից), մասնավորապես, ավելացվել են մսուրային խմբերում դաստիարակի, դաստիարակի օգնականի և բուժքրոջ հաստիքային միավորները: Սահմանվել է նախադպրոցական ուսումնական հաստատությունների օրինակելի հաստիքացուցակը:
   Վերոնշյալ ՀՀ կառավարության 2022 թվականի սեպտեմբերի 29-ի N 1485-Ն որոշումը ներառված չէ Նախագծով առաջարկվող հավելվածներում:
   2. Նախագծի նոր խմբագրվող N 1 հավելվածում ներառված ՀՀ կառավարության 2021 թվականի մայիսի 13-ի «Նախադպրոցական կրթության պետական կրթական չափորոշիչը հաստատելու մասին» N 744-Ն որոշման մեջ ՀՀ կառավարության 2025 թվականի նոյեմբերի 14-ի N 1594-Ն որոշմամբ կատարվել են փոփոխություններ և լրացումներ (ուժի մեջ է մտնում 2026 թվականի հունիսի 1-ից), առաջարկում ենք վերանայել հավելվածում ներառված դրույթները դրանք համապատասխանեցնելով կատարված փոփոխությունների հետ:
   3. Նախագծի նոր խմբագրվող N 2 հավելվածում ներառված՝
   1) N 12 Ստուգաթերթում աշակերտական խորհրդի լիազորությունները համընկնում են Կրթության և գիտության նախարարի 2011 թվականի մայիսի 17-ի N 571-Ն հրամանով հաստատված հավելվածի 39-րդ կետի 1-8-րդ ենթակետերին, սակայն տվյալ ստուգաթերթում աշակերտական խորհրդի գործառույթները նշված են ավելին (օրինակ՝ առաջարկությունների ամբողջ շրջանակը)։ Առաջարկում ենք հղման ենթակետերը համապատասխանեցնել վերոնշյալ հրամանով հաստատված հավելվածի 39-րդ կետին:
   2) N 13 Ստուգաթերթի 10-րդ կետի 4-րդ ենթակետում հարցը միաժամանակ ներառում է և' գործառույթ, և´ արդյունք (օրինակ՝ հոգեբանի կողմից բուլինգի կանխարգելումը)։ Ստուգման մեթոդական հստակության համար առաջարկում ենք մեկ հարցում առանձնացնել գործողության իրականացումը, մյուսում՝ փաստաթղթային կամ արդյունքային ապացույցը:
   3) N 15 Ստուգաթերթը դասվում է բարձր ռիսկայնության խմբին, քանի որ ներառում է հիմնականում պարտադիր և ընթացակարգային պահանջներ։ Հետևաբար, առաջարկում ենք նշել, որ ստուգման հիմնական նպատակն է ժամանակին բացահայտել հնարավոր խնդիրները և նպաստել կրթական գործընթացի ճիշտ ու օրինական կազմակերպմանը, և սույն ստուգաթերթի բարձր ռիսկայնությունը պայմանավորված է նրանով, որ ներառված պահանջները հիմնականում վերաբերում են ընթացակարգերին, որոնց խախտումը կարող է անմիջականորեն ազդել սովորողի իրավունքների իրացման և կրթության հասանելիության ապահովման վրա: Միաժամանակ, այն դեպքերում, երբ նշված պահանջը տվյալ հաստատությունում կիրառելի չէ, և ստուգման ընթացքում նախատեսվում է «Չ/պ» - չի պահանջվում, չի վերաբերում (չի կշռավորվում)» տարբերակի կիրառումը, կարելի է նշել նաև, որ այն չի ազդում ընդհանուր գնահատականի վրա։
   Միևնույն ժամանակ, մեթոդական հստակեցում ապահովելու համար կարելի է տարբերակել «բովանդակային» և «ընթացակարգային» հարցերը՝ նշելով, որ ընթացակարգային հարցերը (ընդունելություն, փաստաթղթավորում, ժամկետներ) գնահատվում են բարձր ռիսկով, քանի որ դրանց խախտումը անմիջապես ազդում է սովորողի իրավունքների վրա։
   Տեղեկացնում ենք նաև, որ Կրթության, գիտության, մշակույթի և սպորտի նախարարի 2021 թվականի հոկտեմբերի 11-ի «Նախադպրոցական հաստատություններ սաների ընդունելության կարգը սահմանելու մասին» N 76-Ն հրամանում նախատեսվում են փոփոխություններ՝ նվազեցնելով վաղ մանկության խմբերում սաների սահմանային թվերը:
	








1. Ընդունվել է.
Կատարվել են համապատասխան փոփոխությունները   (ներառվել են նոր վերահսկողական հարցեր):

  








  




 2. Ընդունվել է.
 Կատարվել են համապատասխան փոփոխությունները
(ներառվել են նոր վերահսկողական հարցեր):


  





 3. Ընդունվել է.
1) Կատարվել են համապատասխան փոփոխությունները:











2) Կատարվել է համապատասխան փոփոխությունը։ 








3) N 15 Ստուգաթերթի «ԾԱՆՈԹԱԳՐՈՒԹՅՈՒՆՆԵՐ» գլխի 3-րդ կետի համաձայն, այն դեպքում, երբ որևէ պահանջ տվյալ ուսումնական հաստատությունում կիրառելի չէ, ապա ստուգման ընթացքում նախատեսվում է կիրառել «Չ/պ» - չի պահանջվում, չի վերաբերում (չի կշռավորվում)» տարբերակը։ Տվյալ տարբերակի կիրառման դեպքում համապատասխան պահանջը չի կշռավորվում և, հետևաբար չի ազդում ընդհանուր գնահատականի վրա։ Հաշվի ունենալով վերոգրյալը՝ «չի ազդում ընդհանուր գնահատականի վրա» պարզաբանման լրացուցիչ ավելացման անհրաժեշտություն չկա, քանի որ այդ դրույթն արդեն իսկ ապահովված է գործող կարգավորմամբ և նման ավելացումն կհանգեցնի անհարկի Ստուգաթերթի ծանրացման և տեղեկատվության կրկնության։
Միաժամանակ, 2021 թվականի հոկտեմբերի 11-ի «Նախադպրոցական հաստատություններ սաների ընդունելության կարգը սահմանելու մասին» N 76-Ն հրամանում փոփոխությունների ուժի մեջ մտնելուց հետո կկատարվեն համապատասխան փոփոխություները։ 


	4.  Էկոնոմիկայի նախարարություն
	16.12.2025թ.

	
	N  01/30006-2025

	«Հայաստանի Հանրապետության կառավարության 2018 թվականի հոկտեմբերի 4-ի N 1139-Ն որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․ Առաջարկվում է Նախագծի հավելվածներով հաստատվող ստուգաթերթերի յուրաքանչյուր հարցաշարում «ստուգման տեսակը» դաշտում հստակ նշել ստուգման եղանակը՝ ստուգվում է փաստաթղթային եղանակով, անմիջական դիտարկմամբ կամ այլ եղանակով։ 
2․ Նախագծի N1 հավելվածի «N2 Ստուգաթերթի» «3․ Հարցաշար» բաժնի աղյուսակի «ստուգման տեսակ» դաշտում նախատեսվում է «փորձագետի ներգրավում (ըստ անհրաժեշտության)», սակայն նշված չէ, թե ինչ չափանիշներ են հարկավոր փորձագետ ներգրավելու համար։ Առաջարկվում է «ըստ անհրաժեշտության» ձևակերպումը փոխարինել հետևյալ դրույթով․
«Փորձագետի ներգրավումը պարտադիր է այն դեպքերում, երբ տվյալ հարցի շրջանակում արձանագրվում է պահանջների 50 և ավելի տոկոսի խախտում»։
3. Առաջարկում ենք կշիռների բաշխումն իրականացնել ըստ ռիսկայնության՝ օրենսդրական և լիցենզավորման պահանջների դեպքում սահմանել բարձր կշիռ, կազմակերպական և գործընթացային պահանջների դեպքում՝ միջին կշիռ, տեղեկատվական բնույթի պահանջների դեպքում՝ ցածր կշիռ։
	
1. Չի ընդունվել.
Չի ընդունվել, քանի որ վերահսկողության ոլորտի առանձնահատկություններից ելնելով` ստուգաթերթերում համապատասխան հարցերը պարզաբանելիս, որպես ստուգման մեթոդ կիրառվում են նաև սյունակաշարեր։ Վերջինս, ստուգաթերթի հետ համադրված կիրառման արդյունքում, հնարավորություն է տալիս պարզել նորմատիվ իրավական ակտերով սահմանված պահանջների բովանդակային կատարումը։ Բացի այդ, ստուգաթերթերում նշված մեթոդների համաժամանակյա կիրառումը բխում է նաև 2025 թվականի մայիսի 12-ի «Կրթության բնագավառի տեսչական վերահսկողության մասին» ՀՕ-107-Ն օրենքից։ 


2. Չի ընդունվել.

Չի ընդունվել քանի, որ մասնագետների ներգրավումը պայմանավորված չէ Տեսչական մարմնի կողմից իրականացվող վերահսկողության ընթացքում արձանագրված խախտումների քանակական շեմով կամ դրանց տոկոսային հարաբերությամբ։
Մասնագետների ներգրավումը պայմանավորված է բացառապես այն դեպքերով, երբ վերահսկողական գործառույթի արդյունավետ իրականացման, մասնավորապես՝ կրթության որակի գնահատման, կրթության կազմակերպման գործընթացում առկա խնդիրների համակողմանի բացահայտման, ինչպես նաև  ուսումնական հաստատությանը խորհրդատվություն տրամադրելու համար առաջանում է համապատասխան տեսական կամ կիրառական գիտելիքներ ունեցող ֆիզիկական անձի մասնագիտական օժանդակության անհրաժեշտություն (հիմք  Կառավարության 2025 թվականի դեկտեմբերի 11-ի «Տեսչավորման գործընթացում ներգրավվող մասնագետներին ներկայացվող պահանջները և ներգրավման կարգը» թիվ 1783-Ն որոշում)։ 

3. Ընդունվել է ի գիտություն.

Առաջարկվող դիտարկումը ընդունվել է ի գիտություն, քանի որ արդեն իսկ կշիռների բաշխումը իրականացվել է ռիսկայնության գնահատման սկզբունքի հիման վրա։ Մասնավորապես՝ առավել բարձր կշիռներ սահմանվել են այն պահանջների համար, (օրինակ` լիցենզավորման կամ օրենսդրական այլ պահանջներ), որոնց հնարավոր խախտումները կարող են հանգեցնել բարձր ռիսկեր կամ էական հետևանքների առաջացման։


	5.  Ֆինանսների նախարարություն

	29.12․2025թ.

	
	N  01/11-1/29468-2025

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2018 թվականի հոկտեմբերի 4-ի N 1139-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է.



	6. Արդարադատության նախարարություն

	20․03․2026թ.

	
	N  /27.2.3/13486-2026

	Ի պատասխան Ձեր՝ 2026 թվականի փետրվարի 25-ի թիվ /51.62/5742-2026 գրության՝ կից ներկայացվում է «Հայաստանի Հանրապետության կառավարության 2018 թվականի հոկտեմբերի 4-ի N 1139-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։

  ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2018 թվականի հոկտեմբերի 4-ի N 1139-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ

	«Հայաստանի Հանրապետության կառավարության 2018 թվականի հոկտեմբերի 4-ի N 1139-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (Այսուհետ՝ Նախագիծ) վերաբերյալ բովանդակային դիտարկումներ չունենք։ 
	Միևնույն ժամանակ հայտնում ենք, որ Նախագծի 2-րդ կետում «Որոշումն» բառը անհրաժեշտ է նշել փոքրատառով, իսկ «5-րդ կետի» բառերից հետո նշված ստորակետը անհրաժեշտ է հանել։
	
















Ընդունվել է.

Կատարվել են համապատասխան փոփոխությունները:







